
Broj: 02-04-35541-1/22 
Sarajevo, 15.09.2022. godine 
 

Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo“, broj: 36/14 - Novi prečišćeni tekst i 37/14 - Ispravka), člana 40. stav (4) i (5) i 
člana 41. Zakona o dugu, zaduživanju i garancijama u Federaciji BiH („Službene novine Federacije 
Bosne i Hercegovine“, broj: 86/07, 24/09, 44/10 i 30/16) Vlada Kantona Sarajevo, na 234. 
vanrednoj sjednici održanoj 15.09.2022. godine, donijela je 
                     
 

Z A K LJ U Č A K 
 

1. Utvrđuje se prijedlog Odluke o prihvatanju zaduženja po Ugovoru o zajmu između Bosne i 
Hercegovine i Evropske banke za obnovu i razvoj (EBRD) za projekat „Tramvajska pruga 
Ilidža - Hrasnica“. 
 

2. Prijedlog Odluke iz tačke 1. ovog zaključka dostavlja se Skupštini Kantona Sarajevo na 
nadležno odlučivanje.  
 

3. Ovaj zaključak stupa na snagu danom donošenja. 
  

 
           P R E M I J E R  
 
                Edin Forto  
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x),  
4. Premijer Kantona Sarajevo, 
5. Ministarstvo finansija Kantona Sarajevo, 
6. Ministarstvo saobraćaja Kantona Sarajevo, 
7. Evidencija, 
8. A r h i v a. 

O D L U K U 

o prihvatanju zaduženja po Ugovoru o zajmu između Bosne i Hercegovine i 

Evropske Banke za Obnovu i Razvoj (EBRD) za projekat „Tramvajska pruga 

Ilidža - Hrasnica“ 

 

 

                                                         (P r i j e d l o g)                                                      

 

  

 

 

 

 

                                                                                                  Nosilac izrade: 

                                                                                       Ministarstvo finansija 

 

 

 

 

 

 

 

 

 

Sarajevo, septembar 2022. godine 



 

Na osnovu čl. 18. tač. b) i k), 29. stav (1) tačka e) i 38. stav (1) Ustava Kantona Sarajevo 

(„Službene novine Kantona Sarajevo“, br. 1/96, 2/96, 3/96, 16/97, 14/00, 4/01, 28/04, 6/13 i 

31/17), čl. 40. stav (5) i 41. Zakona o dugu, zaduživanju i garancijama u Federaciji BiH 

(„Službene novine Federacije BiH", br. 86/07, 24/09, 44/10 i 30/16) i Poglavlja II tač. 11. i 12. 

Procedura zaduživanja Kantona Sarajevo na osnovu unutrašnjeg i vanjskog duga i izdavanja 

garancija („Službene novine Kantona Sarajevo“, br. 10/11 i 07/19), Skupština Kantona Sarajevo 

na__sjednici, održanoj______2022. godine, donijela je  

 

                                                                                                                       (P R I J E D L O G) 

 

      

O D L U K U 

o prihvatanju zaduženja po Ugovoru o zajmu između Bosne i Hercegovine i 

Evropske Banke za Obnovu i Razvoj (EBRD) za projekat „Tramvajska pruga 

Ilidža - Hrasnica“ 

 
I 

 

Prihvata se zaduženje Kantona Sarajevo (u daljem tekstu: Kanton) po Ugovoru o zajmu između 

Bosne i Hercegovine (u daljem tekstu: BiH)  i Evropske banke za obnovu i razvoj (u daljem 

tekstu: EBRD) za projekat „Tramvajska pruga Ilidža - Hrasnica“, u iznosu do 25.000.000 EUR. 

 

II 

  

Sredstva zajma iz tačke I ove odluke koristit će se za realizaciju projekta „Tramvajska pruga 

Ilidža - Hrasnica“ (u daljem tekstu: Projekat), a implementirat će ga Ministarstvo saobraćaja 

Kantona.  

Svrha Projekta je rješavanje jednog od ključnih izazova u razvoju infrastrukture javnog prijevoza 

u Sarajevu, pristupa čišćem gradskom prijevozu, kao i poboljšanjem tačnosti, kapaciteta i 

učinkovitosti usluga javnog prijevoza. Takođe se odnosi i na rješavanje prioritetnih pitanja 

zaštite okoliša koja se odnose na kvalitet zraka kroz promociju upotrebe javnog prijevoza. 

 

Projekt se sastoji od: 

-Proširenja dvosmjerne tramvajske pruge od Ilidže do Hrasnice, izgradnje novog kružnog toka na 

Ilidži gdje će se izvršiti priključak na postojeće tramvajske pruge i polukružnog skretanja u 

Hrasnici (ukupne dužine cca 12,96 km) i izgradnja približno dvadeset novih tramvajskih stanica   

-Konsultantske usluge za nadzor radova. 

 

 

III 

 

Sredstva zajma iz tačke I ove odluke prihvataju se u formi vanjskog indirektnog duga, pod 

sljedećim uslovima: 

- iznos zajma..................................25.000.000 EUR 

- rok otplate....................................15 godina 

- grace period..................................3 godine (uključen u rok otplate  zajma) 

- kamatna stopa...............................šestomjesečni Euribor + 1% marža, na godišnjem nivou 

- dospijeća.......................................polugodišnje, u jednakim otplatama glavnice 

                                                      (na dan 20. januar  i 20. juli) 

- jednokratna provizija....................1% na iznos glavnice zajma  

 

Iznos provizije na raspoloživa, a neisplaćena sredstva će biti 0,5% godišnje. 

 



 

 

IV 

 

Potvrđuje se da je razmatrana dokumentacija prihvatljiva za Kanton:  

-  Potpisan Zapisnik sa pregovora između BiH i EBRD-a od 01.08.2022. godine  

-  Nacrt ugovora o zajmu između BiH i EBRD-a 

-  Nacrt ugovora o podršci zajma između Kantona i EBRD-a  

-  Nacrt projektnog ugovora između Ministarstva saobraćaja Kantona i EBRD-a 

 

 

V 

 

   Sredstva zajma iz tačke I ove odluke, prenijet će se na Kanton potpisivanjem podugovora o zajmu 

između Federacije BiH i Kantona. Navedenim podugovorom Federacija BiH će prenijeti prava i 

obaveze na Kanton pod istim uslovima, a u skladu sa odredbama Ugovora o zajmu.  

                                                                               

 

VI 

 

Daje se saglasnost za zaključivanje podugovora o zajmu između Federacije BiH i Kantona, 

ugovora o podršci zajma između Kantona i EBRD-a i projektnog ugovora između Ministarstva 

saobraćaja Kantona i EBRD-a,  za zajam iz tačke I ove odluke.  

 

Daje se ovlaštenje premijeru Kantona da potpiše podugovor o zajmu sa Federacijom BiH, kao i 

instrumente obezbjeđenja Zajma koji proizilaze iz podugovora. 

 

Daje se ovlaštenje premijeru Kantona da potpiše ugovor o podršci zajma sa EBRD-om. 

Daje se ovlaštenje ministru Ministarstva saobraćaja Kantona da potpiše projektni ugovor sa 

EBRD-om. 

 

VII 

 

U svrhu redovne otplate Zajma, Kanton je saglasan da Federacija BiH, u slučaju neredovnog 

ispunjavanja obaveza po Zajmu, bez upozorenja može dospjele obaveze direkno naplatiti sa 

računa javnih prihoda, i to iz dijela prihoda koji pripadaju Kantonu. 

 

Kanton se obavezuje da će u svrhu naplate svih potraživanja po ovom zajmu, Federaciji BiH 

dostaviti bjanko mjenice sa klauzulom „bez protesta“ i Mjeničnom izjavom ovjerenom i 

potpisanom od strane premijera Kantona. 

 

Kanton ovlašćuje Federaciju BiH da primljene bjanko mjenice može koristiti za naplatu 

dospjelog potraživanja. 

 

VIII 

 

U periodu dospijeća obaveza po Zajmu potrebno je iz budžeta Kantona osigurati sredstva za 

servisiranje obaveza po Zajmu. 

 

Dodatna sredstva za plaćanje PDV-a, carine i drugih naknada u periodu implementacije Projekta 

obezbjedit će Ministarstvo saobraćaja Kantona. 

 

 

 

 



 

 

IX 

 

Za realizaciju ove odluke i izvještavanje zadužuju se Ministarstvo finansija Kantona, 

Ministarstvo saobraćaja Kantona, svako u okviru svoje nadležnosti. 

 

 X 

 

Implementacija Ugovora o zajmu, iz tačke I ove odluke, zahtijeva donošenje novih i/ili izmjenu 

postojećih propisa. 

 

XI 

 

Ova odluka stupa na snagu narednog dana od dana objavljivanja u "Službenim novinama 

Kantona Sarajevo". 

 

 

 

 

 

 

                                                                                                          PREDSJEDAVAJUĆI 

                                                                                             SKUPŠTINE KANTONA SARAJEVO   

                         

                                                                                                                 Elvedin Okerić 

 

 

Broj:  

Sarajevo,                2022. godine 

O b r a z l o ž e n j e 
 

I PRAVNI OSNOV 

 

Pravni osnov za donošenje ove odluke je sadržan u čl. 18 tačka b) i k) kojim je utvrđeno 

da Skupština Kantona donosi zakone i druge propise u okviru izvršavanja nadležnosti 

Kantona, izuzev propisa koji su ovim Ustavom ili zakonom dati u nadležnost Vlade 

Kantona i odobrava zaključivanje ugovora i sporazuma u oblasti međunarodnih odnosa i 

međunarodne saradnje, u čl. 29. stav (1) tačka e) Ustava Kantona Sarajevo kojim je 

utvrđeno, između ostalog, da je Premijer nadležan za zaključivanje ugovora i drugih 

akata kojima se preuzimaju prava i obaveze za Kanton, s tim da se za ugovore veće 

vrijednosti, u skladu sa zakonom, i ugovore iz oblasti međunarodne saradnje, mora 

pribaviti saglasnost Skupštine, u čl. 38. stav (1) Ustava Kantona Sarajevo, kojim je 

Skupštini Kantona dato u nadležnost donošenja odluka o zaduživanju, u čl. 40. stav (5) 

Zakona o dugu, zaduživanju i garancijama u Federaciji BiH kojim je utvrđeno da nakon 

što Vlada Federacije prihvati nacrt kreditnog sporazuma i utvrdi prijedlog odluke 

dostavlja ih Parlamentu Federacije na usvajanje, a čl. 41. navedenog Zakona da odredbe 

čl. 40. shodno primjenjuju i kantoni, u Poglavlju II tač. 11. i 12. Procedura zaduživanja 

Kantona Sarajevo na osnovu unutrašnjeg i vanjskog duga i izdavanja garancija kojim je 

utvrđeno da Ministarstvo finansija dostavlja Vladi nacrt kreditnog sporazuma ili zapisnik 

sa pregovora i nacrt odluke o zaduživanju i šta ona sadrži. Nakon što Vlada prihvati 

prijedlog odluke o zaduženju dostavlja je Skupštini Kantona Sarajevo koja donosi odluku 

o vanjskom zaduženju.  

 

 

II  RAZLOZI ZA DONOŠENJE 

 

Zaduživanje Kantona Sarajevo za projekat „Tramvajska pruga Ilidža - Hrasnica“ 

utvrđeno je u članu 4. Budžeta Kantona Sarajevo za 2022. godinu pod nazivom 

„Izgradnja tramvajske pruge za Hrasnicu“ i u članu 40. stav (4) Zakona o izvršavanju 

budžeta Kantona Sarajevo za 2022. godinu („Službene novine Kantona Sarajevo“, broj: 

05/22). Također, projekat je usklađen sa Strategijom razvoja Kantona Sarajevo 2021-

2027. godine i kandidovan u Program javnih investicija Kantona Sarajevo 2022.-2024. 

godine. 

 

Svrha Projekta je rješavanje jednog od ključnih izazova u razvoju infrastrukture javnog 

prijevoza u Sarajevu, pristupa čišćem gradskom prijevozu, kao i poboljšanjem tačnosti, 

kapaciteta i učinkovitosti usluga javnog prijevoza. Takođe se odnosi i na rješavanje 

prioritetnih pitanja zaštite okoliša koja se odnose na kvalitet zraka kroz promociju 

upotrebe javnog prijevoza. 

 

Projekt se sastoji od: 

-Proširenja dvosmjerne tramvajske pruge od Ilidže do Hrasnice, izgradnje novog kružnog 

toka na Ilidži gdje će se izvršiti priključak na postojeće tramvajske pruge i polukružnog 

skretanja u Hrasnici (ukupne dužine cca 12,96 km) i izgradnja približno dvadeset novih 

tramvajskih stanica   

-Konsultantske usluge za nadzor radova. 

Vlada Kantona Sarajevo Odlukom broj: 02-04-14327-5/21 od 01.04.2021. godine 

usvojila je kapitalni projekat „Izgradnja tramvajske pruge Ilidža-Hrasnica“ u ukupnom 

iznosu od 46.000.000 KM. U strukturi izvora finansiranja predviđena su i kreditna 

sredstva u iznosu 40.000.000 KM (ekv. 20.451.675,25 EUR). Preferirana finansijska 

institucija je Evropska banka za obnovu i razvoj (EBRD). 

Vlada Federacije Bosne i Hercegovine je u julu 2021. godine Zaključkom podržala 

Inicijativu da se kreditnim zaduženjem kod Evropske banke za obnovu i razvoj osiguraju 

sredstva za realizaciju ovog projekta u iznosu do 20.000.000 EUR. 

U toku odobrenja ovog projekta Evropska banka za obnovu i razvoj je u svojoj procjeni 

finansiranja projekta (eng. Due Diligence) utvrdila procijenjeni iznos  ovog projekta 

većim od projektantske procjene po kojoj je projekat prethodno usvojen. Povećanje 

procijenjene vrijednosti projekta je uslovljeno povećanjem cijena za predmetne radove na 

građevinskom tržištu. 

Zbog povećanja procijenjene vrijednosti radova za realizaciju ovog projekta potrebno je 

bilo obezbijediti dodatnih 5.000.000 EUR-a iz kreditnog zaduženja, što čini ukupno 

25.000.000 EUR. 

Vlada Kantona Sarajevo je Odlukom (Broj: 02-05-11978-40/22 od 24.03.2022. godine) 

usvojila izmjenjeni kapitalni projekat „Izgradnja tramvajske pruge Ilidža-Hrasnica“, u 

ukupnom iznosu od 57.200.000 KM. U strukturi izvora finansiranja Projekta predviđena 

su i kreditna sredstva. U članu 4. Budžeta Kantona Sarajevo za 2022. godinu planirano je 

ino zaduženje do 25.000.000 EUR (ekv. 48.895.750 KM). Ovaj projekat bi se finansirao 

kreditnim sredstvima EBRD-a u iznosu do 25.000.000 EUR. Krajnji dužnik je Kanton 

Sarajevo, a implementator ovog projekta je Ministarstvo saobraćaja Kantona Sarajevo. 

Vlada Federacije Bosne i Hercegovine je u junu 2022. godine Zaključkom podržala 

Inicijativu da se kreditnim zaduženjem kod Evropske banke za obnovu i razvoj osiguraju 

dodatna sredstva za realizaciju ovog projekta u iznosu do 5.000.000 EUR. 

 

Dana, 01.08.2022. godine u skladu sa procedurama EBRD-a, u Sarajevu su održani 

službeni pregovori o uslovima zajma za projekat „Tramvajska pruga Ilidža - Hrasnica“ 

(po Inicijativama: projekat „Izgradnja tramvajske pruge Ilidža-Hrasnica“  - 20.000.000 

EUR i projekat „Izgradnja tramvajske pruge Ilidža-Hrasnica“- dodatna sredstva od 

5.000.000 EUR) u iznosu do 25.000.000 EUR-a, a koji su završeni potpisivanjem 

Zapisnika sa pregovora sa preciziranim uslovima, između ostalog:  

-  Nacrta ugovora o zajmu između BiH i EBRD-a, 

-  Nacrta ugovora o podršci zajma između Kantona i EBRD-a i 

-  Nacrta projektnog ugovora između Ministarstva saobraćaja Kantona i EBRD-a. 

 

Na osnovu utvrđenih uslova zajma, biti će zaključen Ugovor o zajmu između Bosne i 

Hercegovine i EBRD-a, a nakon toga i ostali prethodno navedeni ugovori. 

 

Sredstva zajma iz tačke I ove odluke prihvataju se u formi vanjskog indirektnog duga, 

pod sljedećim uslovima: 

- iznos zajma..................................25.000.000 EUR 

- rok otplate....................................15 godina 

- grace period...................................3 godine (uključen u rok otplate  zajma) 

- kamatna stopa.............................šestomjesečni Euribor + 1% marža, na godišnjem 

nivou 

- dospijeća.......................................polugodišnje, u jednakim otplatama glavnice 

                                                      (na dan 20. januar  i 20. juli) 

- jednokratna provizija....................1% na iznos glavnice zajma  

 

Iznos provizije na raspoloživa, a neisplaćena sredstva će biti 0,5% godišnje. 

 

Nakon donošenja Odluke, Kanton Sarajevo će potpisati odgovarajući Podugovor sa 

Federacijom BiH, (a Federacija BiH sa Bosnom i Hercegovinom Supsidijarni ugovor), 

kojim će kredit biti prenesen na Kanton, kao krajnjeg dužnika po zajmu. 

 

III PRAVNA RJEŠENJA 

 

Tačka I – definiše prihvatanje zaduženja Kantona Sarajevo kod EBRD-a. 

 

Tačkom II -  propisuje se namjena utroška sredstava Zajma. 

 

Tačkom III  -  propisani su uslovi Zajma. 

 

Tačkom IV - propisuje se da je dokumentacija tokom pregovora sa EBRD-om 

prihvatljiva za Kanton Sarajevo, što je uslov da Bosna i Hercegovina i EBRD pristupe 

potpisivanju Ugovora o zajmu. 

 

Tačkom V - propisuje se obaveza Ministarstva finansija Kantona Sarajevo da sa 

Federalnim ministarstvom finansija/financija usaglasi odgovarajući Podugovor o zajmu. 

 

Tačkom VI - propisuje se saglasnost za zaključivanje Podugovora o zajmu sa 

Federacijom BiH, Ugovora o podršci zajma sa EBRD-om i Projektnog ugovora sa 

EBRD-om i daje se ovlaštenje premijeru Kantona Sarajevo da u ime Kantona potpiše 

Podugovor o zajmu sa Federacijom BiH kao i instrumente obezbjeđenja Zajma koji 

proizilaze iz podugovora, Ugovor o podršci zajma sa EBRD-om, a ministru Ministarstva 

saobraćaja Kantona da u ime Kantona potpiše Projektni ugovor sa EBRD-om. 

 

Tačkom VII – propisuje se obaveza redovne otplate kredita od strane Kantona, i izdati 

instrumente obezbjeđenja Federaciji kao garancija u slučaju neredovne otplate Zajma. 

 

Tačkom VIII – propisuje se osiguranje sredstava za servisiranje obaveza po Zajmu u 

budžetu Kantona Sarajevo, te da je potrebno osigurati dodatna sredstva za finansiranje 

Projekta u budžetu Kantona Sarajevo na budžetskoj organizaciji Ministarstva saobraćaja 

Kantona Sarajevo. 

 

Tačkom IX – propisuje se u okvirima nadležnosti obaveza za realizaciju Odluke i 

izvještavanje. 

 

Tačkom X – propisuje se da za implementaciju Ugovora o zajmu potrebno je donijeti 

nove i/ ili izmjeniti postojeće propise. 

 

Tačka XI - propisuje stupanje na snagu ove odluke. 

IV  FINANSIJSKA SREDSTVA 

 

Za plaćanje kamate po navedenom zaduženju planirana su sredstva u Budžetu Kantona 

Sarajevo za 2022. godinu. Sredstva za otplatu zajma bit će planirana u budžetima za 

odgovarajuće godine prema uslovima zajma.  

Uzimajući u obzir iznos servisiranja postojećeg duga koji dospijeva u svakoj narednoj 

godini i planiranih zaduženja koji su ranije uzeti u obzir, te servisiranje obaveza po 

navedenim projektima koji su planirani u Budžetu Kantona Sarajevo za 2022. godinu i u 

svim narednim budžetima do kraja otplate kredita, godišnje opterećenje servisa ukupnog 

duga u odnosu na ostvareni prihod iz 2021. godine je za 2022. godinu 5,75%, za 2023 

godinu 6,59%, za 2024. godinu 7,48%, za 2025. godinu 7,91%, za 2026. godinu 8,47%, 

za 2027. godinu 7,93%, za 2028. godinu 7,93%, za 2029. godinu 8,28%, za 2030. godinu 

7,38%, za 2031. godinu 7,14%, za 2032. godinu 5,29% i nakon toga se bilježi pad 

koeficijenta zaduženosti. 

Osim gore navedenog potrebno je istaći da je donesen Zakon o izmjeni Zakona o 

pripadnosti javnih prihoda u Federaciji Bosne i Hercegovine („Službene novine 

Federacije Bosne i Hercegovine“ broj: 17/22). Donošenjem ovog zakona ugroženo je 

finansiranje socijalnih davanja, kapitalnih projekata, servisiranja duga, implementacija 

potpisanih kolektivnih ugovora kao i svako dalje planiranje kapitalnih projekata iz 

budžetskih sredstava i obezbjeđivanje sredstava putem zaduživanja. 

 

  Dodatna sredstva za plaćanje PDV-a, carine i drugih naknada u periodu implementacije 

Projekta obezbjedit će Ministarstvo saobraćaja Kantona, na ime vlastitog učešća. 

 

 

V  ZAVRŠNE ODREDBE 

 

U skladu sa odredbama Ugovora o  podršci zajma pored ostalog Kanton Sarajevo će: 

- usvojiti Plan smanjenja zaposlenih za GRAS do /30. juna 2023./, u formi i sadržaju koji 

je izradio odgovarajući konsultant, u skladu sa Provedbenim uslovima 

- implementirati Plan smanjenja broja zaposlenih do /30. juna 2024./, pod uvjetom da se 

Plan smanjenja zaposlenih predstavi Banci najmanje 60 dana prije planirane 

implementacije 

-osigurati da usvajanje izmjena i implementacija Plana korporativnog razvoja (kako bi se 

izbjegle nedoumice, isključujući Plan smanjenja broja zaposlenih, koji se provodi u 

skladu sa Odlomkom (i) i (j) Odlomka 3.02), kako je definisano u Projektnom ugovoru, 

slijedi rokove predviđene ugovorom sa odgovarajućim konsultantom, ali u svakom 

slučaju da bude završeno najkasnije do /31. marta 2023./ 

-osigurati usvajanje programa dodjele autobuskih i minibus linija privatnim preduzećima 

do 31. decembra 2024. godine. 

   

  Shodno navedenom, predlaže se Skupštini Kantona Sarajevo da donese naprijed navedenu 

odluku. 

